
SPANISH KNFUANETS

México e a necesidade de repensar a sua
politica comercial

Description

A gran recesion econémica experimentada a nivel mundial e as posteriores crises acaecidas en diversos sistemas politicos
de Occidente nos ultimos anos, deron lugar a diferentes respostas en forma de movementos sociais e politicos alternativos
de moi diferente signo. Estes movementos en Ultima instancia reaccionan contra orde estabelecida. E polo que parece,
estes novos actores nacionais parece que estan a quebrar, alo menos en certa medida, o estable sistema de relacions
internacionais no que estabamos inmersos.

Concretamente, dende a chegada de Donald Trump & Casa Branca a
comezos de 2017 e a sUa particular vision do mundo e do papel que
debe xogar EUA, diferentes axentes internacionais tefien comezado a
Xogar as suas cartas para reformular un sistema no que non dependan
dunha personalidade tan volatil e controvertida como a do
multimillonario neoiorquino.

Este o caso do seu vecifio mexicano. O pais presidido por Enrique Pefia
Nieto parece terse dado conta que non pode seguir sendo unha
economia tan absolutamente dependente dos intereses
estadounidenses. E ainda dadas as condicions da economia mexicana
na que se mantén un vinculo fortisimo con EUA, México aposta por
comezar un proceso de diversificacion comercial e de certa
independencia econémica. O mesmo pode plantexarse como unha tarefa, sendn imposibel, canto menos moi complicada,
pero que parece que 0S primeiros pasos xa se estan comezando a dar.

SPANISH XINHUANET;

A enorme importancia do comercio exterior (para 2016 acada cotas do 70% do PIB)([;]) na economia mexicana e a
estratexia adoptada polo pais na que se prima un modelo de desenvolvemento([g]) baseado nas exportacions no que se
procura a integracion nos mercados mundiais e nas cadeas de valor globais como motor principal da economia, fan que a
importancia que se lle ofreza a este &mbito tefia un papel absolutamente central, xa que en gran medida marcara a
evolucion do propio pais, e por tanto, das condicions de vida de gran parte da stia poboacion.

A pesares de que co proceso de apertura e desregulacion experimentado a partir da década de 1980, México presume de
ser un dos paises con maior apertura comercial do mundo, tendo asinados 12 Tratados de Libre Comercio (TLCs) con 46
paises e outros 40 acordos de diferente indole que promoven o comercio([gl). As slas relacions comerciais estan

totalmente baseadas nos intercambios bilaterais con EUA. Vexamos isto mais graficamente:

Se visualizamos cal é a distribucién das importaciéns([il]) en funcién da suUa rexién de orixe, atopamos que as importaciéns
procedentes do propio continente norteamericano representa aproximadamente a metade do total. E ainda que é certo que
esta porcentaxe ten diminuido progresivamente nos Ultimos anos, dende un 52% en 2007 ata un 48.8% en 2016 en favor
do continente asiatico, amosa unha dependencia enorme dos seus vecifios mais proximos. Mais ainda tendo en conta que
un 95% destas importacions tefien unha orixe estadounidense e apenas un 5% son chegadas de Canada.

Fonte: Elaboracion propia a partir de datos do Instituto Nacional de Estadistica y Geografia de México (INEGI)

Esta situacién de dependencia comercial e ainda mais visible se analizamos as exportaciéns([5). O 80.92% do total das
mercadorias exportadas por México no ano 2016 tiveron como destino os Estados Unidos. Un dato que fala por si s0, e se
ben no caso das importaciéns podiamos apreciar que alguns paises asiaticos conseguiron penetrar certos mercados
mexicanos e incrementar a sta cota nos ultimos anos([gl), isto non foi asi no caso contrario. Nin en Asia, nin en Europa nin
sequera en América Latina conseguiron as empresas mexicanas gafiar unha presenza significativa con respecto ao
comercio total nos Ultimos anos.

Exportacions de México (milléns de $)

Fonte: Elaboracion propia a partir de datos do Instituto Nacional de Estadistica y Geografia de México (INEGI)

Esta innegable dependencia comercial con EUA, sumada a actitude hostil que amosa Trump cara ao pais mexicano, tefien
provocado unha reaccion contraria por parte do executivo mexicano, que parece decidido a reverter na medida do posible
esta situacion:“Ante la circunstancia con EEUU es importante diversificar las exportaciones mexicanas, donde vendemos lo
que producimos y donde compramos lo que consumimos”([7}

Agora que comprendemos que a insercidon comercial exterior de México no mundo é absolutamente dependente da
economia estadounidense, vexamos cales estan sendo os camifios explorados polo goberno mexicano na procura dun
modelo mais auténomo no medio e longo prazo:

En direccién a Europa: Dende hai xa alglins meses estanse intensificando os contactos para modernizar o Tratado de
Libre Comercio entre México e a Unién Europea (TLCUEM) asinado no ano 2000. Europa, considerada como conxunto, é
o terceiro socio comercial de México despois de EUA e da China, acadando un volume comercial de mais de 67 mil milléns
de ddlares no ano 2016([§]). Polo que poderia ser un dos principais contrapesos a hexemonia americana se houbese unha
vontade mutua de impulsar realmente estas relacions bilaterais.

E co6 transcendido ata 0 momento, si semella existir este achegamento real por parte de ambos, no caso de Europa parece
gue Alemania é a principal interesada en que frutifiquen estas negociacions antes de final deste mesmo ano. Non en vano,
hai apenas unhas semanas asistimos a unha visita oficial por parte da chanceler alema Angela Merkel a terras mexicanas.
Durante a conferencia de prensa conxunta co seu homdélogo Enrique Pefia Nieto, ambos manifestaron a suas intencions de
modernizar canto antes este tratado.

Este interese da principal potencia europea responde a unha realidade que amosa que na actualidade Alemafia €, de
lonxe, o principal socio europeo([g]) dos Estados Unidos Mexicanos, acadando o ano pasado un comercio total de 17.829
milléns de délares([Q]) (do que resulta unha balanza comercial negativa para México de case 10.000 millons).

O forte modelo exportador alema precisa imperiosamente de penetrar continuamente novos mercados ou gafiar presenza
nos que xa esta para poder seguir medrando e responder as esixencias da rendibilidade dos capitais. E é por iso que a
oportunidade ofrecida pola conxuntura internacional en América do Norte non quere deixar de ser aproveitada.

Ademais deste achegamento alema, as boas relacions que parece haber entre o novo presidente da republica francesa
Emmanuel Macron e a propia Merkel, asi como a maioria absoluta da que dispén 0 movemento politico encabezado polo
xoven presidente francés,que é claramente favorable a promover o denominado “libre comercio”, poderian facilitar moito
estas negociacions.

Pero non s6 por Europa pasa o futuro dunha posible nova politica comercial mexicana. Asia, con China a cabeza, leva
décadas gafiando peso tanto no econémico coma no politico, e sen dubida se México quere diversificar as stas relaciéns
comerciais deberan aproveitar os case 8.000 quilometros de Océano Pacifico que bafian a costa mexicana polo oeste para
intensificar os lazos comerciais coas economias emerxentes da Asia oriental.

A retirada de EUA do TTP (Acordo Transpacifico de Cooperacién Econémica) a poucos meses de ser ratificado para a stia
entrada en vigor, foi un golpe as intenciéns de México neste sentido. Pero parece que o goberno de Pefa Nieto xa esta
tratando de fomentar acordos bilaterais con algins dos paises que ian pertencer a este acordo ou mesmo tratar de
impulsar o TTP sen a presenza de EUA, algo que sen embargo non parece ter moitos posibilidades de prosperar.

En palabras do propio ministro de economia: “Requerimos diversificacion rapidamente. (...) México no se puede quedar
congelado en ese proceso. Tenemos que seguir adelantando nuestra integracion con los paises del Asia”(@]). Polo que
habera que esperar algins meses para ver como se desenvolven estas negociaciéns, pero como minimo as intenciéns por
parte do executivo mexicano estan presentes.

Podera ser posible esta diversificacion pretendida polo goberno mexicano? As facilidades que ofrece o NAFTA (ou TLCAN)
dende hai mais de duas décadas para a exportacion a EUA moldeou unha estrutura produtiva moi enfocada a este

proposito, esquecendo case por completo o comercio ¢ resto do mundo. Por tanto, e a pesar de ter asinados esas ducias
de tratados que ofrecen un mercado potencial de mais de 1.000 milléns de persoas e acceso ao 60% do PIB mundial,
apenas foron vias realmente empregadas.

Por exemplificar a situacion & que se enfronta México, industrias tan fortes no pais como a automobilistica que dan traballo
a centos de miles de persoas([l_Z]) e estdn moi enfocadas & exportacion a EUA, poderian sufrir extremadamente ante unha
modificacion das condiciéns actuais do TLCAN([Q]). En tanto que existe unha evidente deslocalizacion de empresas
estadounidenses que buscan pagar menores salarios, e ante unha posible saida do pais (ou simplemente cunha reducion
da carga de traballo nas plantas instaladas) que deixase sen emprego a milleiros de traballadores, provocaria unha
situacion dificilmente sostible nun pais xa cunha situacién social complicada.

Un cambio desta indole non sera cousa duns poucos meses. Pero as constantes ameazas estadounidenses de
reformulacion do NAFTA obrigan, como minimo, a que México explore alternativas diferentes nas que poder apoiarse en
caso de que o xigante estadounidense afonde nesa idea de pofier trabas ao comercio co seu vecifio, en prol de favorecer
a industria nacional e o0 mercado interno. Os primeiros pasos xa estan en marcha.

Miguel Angel Martinez Pellitero

€ estudante en practicas no IGADI. Graduado en Administracion de Empresas pola Universidade de Vigo, actualmente é
estudante do Master en Economia Internacional e Desenvolvemento na Universidade Complutense de Madrid.

([XDFonte: Instituto Nacional de Estadistica y Geografia de México (INEGI)

(2D Entendendo modelo de desenvolvemento como un concepto amplo,no que incluimos tanto un desenvolvemento das forzas produtivas
do pais como unha mellora cualitativa das condiciéns de vida da sta poboacion.

(3] A lista de TLC e outros acordos comerciais podémola atopar na propia paxina oficial do goberno mexicano:
http://www.gob.mx/se/acciones-y-programas/comercio-exterior-paises-con-tratados-y-acuerdos-firmados-con-mexico

([4])0 compofiente principal das importacions mexicanas esta formado por bens intermedios que ainda deben pasar por diferentes
procesos para poder ser utilizados ou consumidos. Fonte: Instituto Nacional de Comercio Exterior y Aduanas:
http://www.comercioyaduanas.com.mx/aduanas/aduana/306-importaciones-y-exportaciones-en-mexico

) o principal compofiente da cesta exportadora de México son os bens manufacturados (principalmente da industria automotriz ou
magquinaria e bens industriais en xeral), e en menor medida produtos agropecuarios e petréleo ou derivados. Fonte: Instituto Nacional de
Comercio Exterior y Aduanas: http://www.comercioyaduanas.com.mx/aduanas/aduana/306-importaciones-y-exportaciones-en-mexico

([6]) un dos mercados no que 0s paises asiaticos (concretamente Xapon e Corea do Sur) parecen entrar con forza € o sector
automobilistico, onde empresas como Hyundai, Toyota ou Mazda estan gafiando cota de mercado as empresas automotrices
estadounidenses a pasos axigantados, representando xa un 50% dos vehiculos vendidos en México.

(7D Fonte: entrevista ao secretario daSARGAPA José Eduardo Calzada recollida no diario mexicano EXCELSIOR.
http://www.excelsior.com.mx/nacional/2017/03/23/1153705

([8]) Dato do Instituto Nacional de Estadistica y Geografia de México (INEGI).

(9D mais de 800 empresas alemas instalaronse en México dende o ano 2000 (comezo do TLCUEM), e tamén México € o pais
latinoamericano con maior inversion en Alemafia.

([10)) Dato do Instituto Nacional de Estadistica y Geografia de México’ (INEGI).

(I11]) peclaraciéns do ministro de economia mexicano ldelfonso Guajardo nunha reunién en Chile sobre o TTP recollidas no diario
EXCELSIOR. http://www.excelsior.com.mx/nacional/2017/03/15/1152131

([x2) Segundo datos do informe “La industria automotriz mexicana” da Secretaria de Economia, o sector automotriz aporta mais do 3% do
PIB e é responsable de uns 900.000 empregos directos no pais.

(13D Actualmente c6 tratado de libre comercio non existen aranceis na exportacion de vehiculos dende México a EEEU (3 de cada 4
vehiculos exportados por México tefien como destino EUA), e Trump xa comentou en algunha ocasién da stia vontade de impor un
arancel do 35% que dinamitaria esta competitividade da industria automotriz mexicana.

